
неабходнае, пры гэтым, калі першае мае ўнутрана неабходную прычыну для свайго існавання, то для канцінгентнага быцця гэта 
прычына будзе знешняй. Таксама неабходна адзначыць, што канцінгентнае звычайна разглядаецца як індывідуальнае існаванне. 

Пасля вызначэння асноўных відаў быцця і іх уласцівасцяў В. Бучынскі пераходзіць да найбольш складанай часткі 
рэфлексіі – пошуку аргументаў, якія дазволяць абыйсці відавочна слабыя месцы аргументацыі на карысць існавання віду 
абсалютнай неабходнасці, якой з’яўляецца Бог. Дадзеныя праблемы з’яўляюцца аргументамі, якія звычайна выкарыстоўвалі 
прадстаўнікі філасофіі Асветніцтва ў барацьбе супраць схаластычнай філасофіі, сфармуляваны яны аўтарам наступным 
чынам: 1) канцінгентнае быццё не мае ў сваім змесце неабходнай паўнаты быцця, а значыць, сувязь паміж быццём 
канцінгентным і неабходным пабудаваць немагчыма, таму што гэта два розныя віды быцця; 2) калі ўявіць бясконцую серыю 
канцінгентнага, кожная дастатковая падстава існавання вынікае з папярэдняй, але ў такой сувязі дасягнуць паняцця 
неабходнага немагчыма, бо адзінкавае індывідуальнае канцінгентнага вядзе нас да такога ж віду быцця; 3) з папярэдняга 
аргументу вынікае наступны: ідэі, адпаведнай падставе індывідуальнага, знайсці немагчыма, бо калі звяртацца ў пошуку 
быцця першаснага да бясконцай серыі канцінгетнага дасягнуць яго не прадстаўляецца магчымым [1, c. 55–57]. 

Разбураючы першае і другое пярэчанне, В. Бучынскі звяртаецца да канцэпту розуму, які, згодна з поглядамі 
неасхаластыкаў, мае магчымасць пазнаваць не толькі пачуццёвыя, але і рацыянальныя паняцці. Адначасова аўтар адзначае, што 
чалавечы розум не мае здольнасці ўявіць бясконцую серыю індывідуальнага быцця, а калі ён не можа гэтага зрабіць, значыць, рана 
ці позна прыйдзе к факту наяўнасці быцця неабходнага. Аўтар не адмаўляецца ад прынцыпу крэацыі ex nihilo, але адзначае, што 
з нічога немагчыма стварыць проста нічога, таму, калі нешта здольнае існаваць, гэта азначае, што ў яго ёсць падстава, дадзеная 
падстава простая і мае дастатковую прычыну для існавання ў сваёй сутнасці, з’яўляецца крыніцай існавання, з гэтага безумоўна, 
вынікае існаванне неабходнага быцця, якім і ёсць Абсалют. Галоўны агрумент Бучынскага заключаецца ў тым, што прадстаўнікі 
атэістычнай ідэалогіі памыляюцца, разглядаючы прамежкавы элемент канцінгентнага быцця ў якасці першаснага. 

Такім чынам, погляды В. Бучынскага трэба разумець як важны ўнёсак у развіццё праблемы даследавання суадносін 
канцінгентнага і неабходнага відаў быцця. Аўтар застаецца верным сфармуляванай яшчэ да яго ў межах схаластычнай 
традыцыі класіфікацыі відаў быцця, адначасова ён вымушаны карыстацца дасягненнямі philosophia recentiorum і выступаць 
абаронцай схаластычнай сістэмы, завочна палемізуючы з прадстаўнікамі французскай філасофіі XVIII ст., а таксама з І. 
Кантам, сістэма якога мела вялікае ўздзеянне на філасофскія погляды інтэлектуальнай эліты таго часу. 

THE PROBLEM OF NECESSITY AND CONTINGENCY IN THE WORKS OF W. BUCZYNSKI 
 

H. KLIMOVICH 
 
The article is devoted to the problem of correlation of contingent and necessary types of being in the creative heritage of the profes-
sor of the Polotsk Jesuit Academy – the famous philosopher and theologian, one of the founders of the neo-scholastic movement – 
Wincenty Buchinsky. The problem of necessity and contingency has an important place in the scholastic system of philosophy; the 
possibility of using a posteriori proofs of the existence of the Absolute depends on its solution. The paper analyzes the classification 
of the main types of being through the prism of philosophical views of W. Buchinsky, presented in the work Instutiones philosophicae 
(part devoted to metaphysics) also explores the controversy on this issue with representatives of French and German philosophy at 
this time. The use of the author of the concepts absolute necessarium, hypothetice autem necessarium, metaphysice necessarium, 
physice necessarium, moraliter necessarium is considered. 
Ключавыя словы: absolute necessarium, hypothetice autem necessarium, metaphysice necessarium, physice necessarium, moraliter 

В конце XVII – начале XVIII вв. полоцкая шляхта выступила на стороне «республиканцев» в их борьбе с Сапегами. В 

полоцких сеймиках в это время участвовало большинство представителей местной элиты. Более того, полоцкие послы 

были активными в выступлениях «республиканцев» в это время, чем их позиция не отличалась от позиции иных поветов 

востока Княжества. Как удалось установить во главе полоцкой элиты сторонников «республиканцев» находились роды 

Немировичей Щитов, Зеновичей, Пжисецких, Рыпиньских, Пакашей и Щитов Забельских. Именно поэтому полоцкие 

сеймики принимали решения необходимые «республиканцам». Полоцкая шляхта осталась верной Августу ІІ и в его 

поддержку выступили местные сеймики. В результате с определенной задержкой они 23 июня 1702 г. под Дольцами 

собрались на посполитое рушение в поддержку Августа II. Конфедерация в поддержку Августа ІІ была образована на 

полоцком громничном сеймике 1703 г. В 1704 г. условия функционирования местных сеймиков изменились из-за прибытия в 

Полоцкое воеводство на помощь «республиканцам» российских войск. Фактически Полоцкое воеводство оказалось под 

контролем российсикх войск, которые оказали непосредственное влияние на функционирование местного сеймика. 

Ключевые слова: Полоцкое воеводство, сеймик, сейм, шляхта, магнаты, Сапегі, «республиканцы», конфедерация. 

 

У канцы XVII – пачатку XVIII ст. у ВКЛ разгарнулася барацьба руху «рэспубліканцаў» супраць дамініравання 

магнацкага рода Сапегаў. Не абмінула гэтая барацьба і Полацкае ваяводства, дзе аказаліся як прыхільнікі Сапегаў, так 

і прыхільнікі «рэспубліканцаў». Адным з лідараў магнацкай групоўкі Сапегаў быў полацкі ваявода Дамінік Слушка. 

Полацкая шляхта ў асноўным прыняла бок «рэспубліканцаў» у іх канфлікце з Сапегамі. На полацкім грамнічным сойміку 

1698 г. дэпутатамі былі абраны полацкі чашнік Караль Ян Корсак і полацкі стражнік Рэмігіян Сяліцкі. Камісарам для 

перамоваў з войскам аб размяшчэнні і кампенсацыі ранейшых шкодаў быў абраны полацкі падкаморы Януш Зяновіч. На 

гэтым жа сойміку дайшло да выступлення мясцовай шляхты супраць полацкага ваяводы Дамініка Слушкі. Былі абраны 

паслы да Аўгуста ІІ ваўкавыскі лоўчы Станіслаў Радавіцкі і полацкі лоўчы Пётр Аскерка, якія мелі прасіць аб выдачы 

ўніверсалаў на элекцыйны соймік для выбара новага полацкага ваяводы, бо Дамінік Слушка абвінавачваўся ў шматлікіх 

парушэннях на гэтым урадзе. Акрамя таго, полацкія паслы мелі прасіць Аўгуста ІІ склікаць конны сойм у маі 1698 г., дзе 

павінен быў адбыцца суд над парушальнікамі права (пад якімі, безумоўна, разумеліся Сапегі). Больш таго, паслы мусілі 

прасіць, каб урады і адміністрацыя над дзяржаўнымі ўладаннямі не давалася прастаўнікам тых родаў, якія пад час 

элекцыйнага сойма выступалі супраць выбара каралём Аўгуста ІІ. Такім чынам, гэты пункт, таксама, у першую чаргу быў 

накіраваны супраць Сапегаў, якія прызналі ўладу Аўгуста ІІ ужо пазней. Да таго ж, мясцовая шляхта скардзілася на ўціск 

шляхецкага стану і ў прыклад гэтага прыводзіўся растрэл Сапегамі Багуслава Бакея. Адначасова паслы мелі заявіць пра 

падтрымку Рыгора Агінскага, які ўзначальваў праціўнікаў Сапегаў. Яшчэ гэтыя паслы мелі нагадаць каралю аб яго абяцанні 

выплаціць мільёны, каб кампенсіраваць запазычанасць войску ВКЛ [1, s. 29; 2, c. 90]. Выказаная падтрымка Агінскаму не 

была дзіўнай, бо Агінскія валодалі значнымі ўплывамі сярод мясцовай шляхты. 

Полацкая шляхта не спынілася толькі ў просьбе да караля Аўгуста ІІ склікаць элекцыйны соймік для выбара новага 

ваяводы. Яна напала на ўладанні полацкага ваяводы Слушкі і разграбіла іх. Адначасова быў адхілены ад выканання сваіх 

функцый полацкі гродскі суд і быў вызначаны на яго месца гродскі сурагатар. Такім чынам, фактычна заяўлялася аб 

незанятасці ўрада полацкага ваяводы. Аднак, кароль Аўгуст ІІ не падтрымаў полацкіх «рэспубліканцаў». У сваім адказе ён 

заявіў аб адсутнасці законных падстаў пазбавіць Дамініка Слушку ўрада полацкага ваяводы. Больш таго, кароль інфармаваў 

і аб немагчымасці склікаць конны сойм, бо на Радзе Сената было вырашана правесці прымірэнчы (пацыфікацыйны) сойм 

[2, с. 90-91]. Фактычна аказалася, што полацкія «рэспубліканцы» былі настроены радыкальна разабрацца з Сапегамі, але 

кароль быў зацікаўлены ў захаванні міра і імкнуўся да прымірэння. Прычынай гэтага былі яго знешнепалітычныя планы. 

У такой сітуацыі на полацкім пасольскім сойміку 1698 г. перамаглі «рэспубліканцы» і на ім было прынята рашэнне, 

каб не пагаджацца на прымірэнчы (пацыфікацыйны) сойм, а патрабаваць у караля склікання «коннага сойма». У выніку 

полацкія паслы Корсак і Дарэўскі з-за патрабавання склікаць «конны» сойм сталі аднымі з тых «рэспубліканцаў», якія 

сарвалі сойм 1698 г. [3, s. 195; 4, s. 280, 283; 5, s. 188]. 

Тым часам адбывалася падрыхтоўка Аўгуста ІІ да вайны з Швецыяй. Саксонскія войскі у тым ліку праз ВКЛ 

накіраваліся на асаду Рыгі. Па шляху яны рабілі значныя шкоды ўладанням шляхты. У выніку на полацкім грамнічным 

сойміку 1699 г. дэпутатамі на Трыбунал ВКЛ былі абраны полацкі ваяводзіч Марцыян Антоній Агінскі і полацкі падчашы 

Пётр Корсак Удзельскі. На тым жа сойміку былі абраны паслы да Аўгуста ІІ полацкі мечнік Юзаф Францішак Буйніцкі 

і троцкі чашнік Даніэль Шпакоўскі. Гэтыя паслы мелі перадаць скаргі на саксонскае войска і прасіць склікаць сойм. Камісар 

Казімір Жаба засведчыў, што паборцы не перадалі яму сабраных падаткаў і яны заставаліся ў іх. Апошняе паказвала 

складанасці з увядзеннем падатковай сістэмы прапанаваную «рэспубліканцамі». Яна мела ўзмаціць ролю паветаў у зборы 

падаткаў на войска з увядзеннем асобнага гаспадарчага сойміка. Аднак, як паказвае прыклад Полацкага ваяводства, у 

некаторых месцах гэтая падатковая сістэма не запрацавала цалкам. У дадзеным выпадку падаткі збіраліся паборцамі, але 

яны не перадаваліся абранаму полацкаму камісару, які і меў перадаць іх войску [1, s.34; 6, c.179; 7, арк. 27 – 27адв]. У тым 

жа 1699 г. прайшлі і пасольскія соймікі, дзе мелі быць абраны паслы на новы прымірэнчы сойм 1699 г. У Полацку зноў 

перамаглі «рэспубліканцы» і пасламі былі абраны іх мясцовыя лідары полацкі харужы Крыштаф Бенедыкт Шчыт і полацкі 

земскі пісар Даміян Рыпіньскі [3, s. 203; 8, s. 242; 9, s. 47]. 

На наступным полацкім грамнічным сойміку 1700 г. пад дырэкцыяй полацкага падчашага Пятра Корсака Удзельскага 

дэпутатамі на Трыбунал ВКЛ былі абраны Шымон Корсак Удзельскі і полацкі войскі Бенедыкт Лушчык. Таксама на гэтым 

сойміку было прынята рашэнне аб вызваленні Казіміра Жабы ад функцыі камісара, бо ён ня мог яе выканаць з-за таго, што 

паборцы не аддалі яму падаткаў. Адпаведную пастанову падпісала 69 полацкіх шляхцічаў на чале з вышэйзгаданым 

соймікавым дырэктарам Пятром Корсакам Удзельскім, полацкім земскім пісарам Даміянам Рыпіньскім, полацкім канюшым 

Альбрэхтам Шалухай, полацкім чашнікам Базылём Рыпіньскім, полацкім будаўнічым Мікалаем Уладзіславам Рыпіньскім, 

полацкім стражнікам Аляксандрам Корсакам, полацкім гараднічым Самуэлем Шчытом, полацкім мечнікам Стэфанам 

Буйніцкім, полацкім скарбнікам Аляксандрам Дамінікам Буйніцкім і віцебскім стражнікам Юзафам Грабніцкім [1, s. 39; 7, арк. 

28 – 29адв]. Як бачым, заставаліся праблемы са зборам падаткаў, якія выявіліся яшчэ на грамнічным сойміку 1699 г. Шляхта 

прыняла іх да ведама і вызваліла камісара Жабу ад справаздачы. Адначасова на сойміку было слабое прадстаўніцтва 

вышэйшых ураднікаў. Да іх увогуле можна аднесці толькі полацкага земскага пісара Даміяна Рыпіньскага. 
Тым часам абвастралася барацьба паміж «рэспубліканцамі» і Сапегамі. Абодва бакі рыхтаваліся да збройнага 

вырашэння гэтага канфлікта. «Рэспубліканцы» выкарысталі каралеўскія ўніверсалы для збору войска для вайны са 
Швецыяй для паспалітага рушання, якое было накіравана супраць Сапегаў. 10 верасня 1700 г. полацкая шляхта сабралася на 
свой соймік. Як быў выдадзены каралеўскі ўніверсал на паспалітае рушанне, то для лепшай нарады, што рабіць 
сабраўшайся шляхце былі дасланы паслы да віцебскай і аршанскай шляхты рэчыцкі падчашы Ігнат Навацкі і троцкі 

скарбнік Рэмігіян Сяліцкі [7, арк. 15-17]. Як бачым, у сваім руху супраць Сапегаў полацкая шляхта лічыла неабходным 
трымацца разам з «рэспубліканцамі» іншых паветаў і ваяводстваў усходу ВКЛ. 

Полацкая шляхта актыўна ўдзельнічала ў пераможнай для «рэспубліканцаў» бітве пад Алькенікамі (18 лістапада 
1700 г.). Як і іншыя паветы ВКЛ, 24 лістапада 1700 г. пад Алькенікамі полацкая шляхта прыняла пастанову. Згодна яе 
ротмістрамі былі абраны стражнік ВКЛ Людвік Пацей і полацкі харужы Крыштаф Бенедыкт Шчыт. Пасламі на будучы сойм 
абралі полацкага стольніка Яна Пакаша і полацкага земскага пісара Даміяна Рыпіньскага. Таксама там было прынята 
рашэнне аб зборы запазычанасцяў па падаткам гіберны, чопавага і шэлезнага. Было вызначана і ўзнагароджанне толькі 
абраным скарбовым суддзям па 300 злотых з чопавага і шэлезнага [7, арк. 1-2адв, 3-4адв]. Там жа пад Алькенікамі 
зборшчыкамі чопавага і шэлезнага былі абраны полацкі падстолі Андрэй Корсак і полацкі чашнік Базылі Рыпіньскі. Яны 
мелі выконваць сваю функцыю ад 1 снежня 1700 г. да 1 снежня 1701 г. Крэдэнс ім падпісала 17 полацкіх шляхцічаў на чале 
з полацкім харужым Крыштафам Бенедыктам Шчытом, полацкім стольнікам Янам Пакашам, полацкім земскім пісарам 
Даміянам Рыпіньскім, полацкім мечнікам Юзафам Францішкам Буйніцкім і полацкім будаўнічым Канстанцінам Есманам [7, 
арк. 24-25адв]. Як бачна лідарамі полацкіх «рэспубліканцаў» у той момант былі прадстаўнікі мясцовай эліты: харужы 
Крыштаф Бенедыкт Шчыт, земскі пісар Даміян Рыпіньскі і стольнік Ян Пакаш. 

Фактычна пад Алькенікамі полацкія «рэспубліканцы» адабралі права ў будучага полацкага гаспадарчага сойміка 
абраць паборцаў і склад скарбовага (фіскальнага) суда, а ў будучага полацкага пасольскага сойміка абраць паслоў на сойм. Гэта 
права пераможцаў было пацверджана на наступых полацкіх сойміках. Дэпутатамі на Трыбунал ВКЛ 1701 г. на полацкім 
грамнічным сойміку 1701 г. былі абраны полацкі мечнік Юзаф Францішак Буйніцкі і полацкі падсудак Канстанцін Шчыт. 
Крэдэнс гэтым полацкім дэпутатам падпісала 48 мясцовых шляхцічаў на чале з соймікавым дырэктарам полацкім харужым1 
Крыштафам Бенедыктам Шчытом [1, s. 43; 10, арк. 62-63]. На тым жа сойміку былі абраны паслы да аднаго з лідараў 
«рэспубліканцаў» троцкага кашталяна Міхала Катла полацкі абозны Іясафат Сялява і Аляксандр Корсак. У іх інструкцыі 
полацкая шляхта прасіла палёгкі ў выдачы падаткаў на войска, бо нават полацкія харугвы не мелі дзе іх узяць з-за знішчэнняў 
зробленых расійскімі казакамі. Інструкцыю гэтым паслам падпісала ўсяго 18 полацкіх шляхцічаў на чале з вышэйзгаданым 
соймікавым дырэктарам Крыштафам Бенедыктам Шчытом, полацкім кашталянам Міхалам Казімірам Пацам, полацкім 
падсудкам Канстанцінам Шчытом, полацкім войскім Юрыям Шчытом Забельскім, полацкім падстоліям Андрэям Корсакам 
і полацкім земскім пісарам Даміянам Рыпіньскім [10, арк. 43-43адв]. з іншай пастановы становіцца вядомым, што гэтыя паслы 
былі адначасова абраны і да генеральнага палкоўніка ВКЛ Міхала Вішнявецкага. Праўда да іх дадаўся яшчэ і Філіп Місуна. 
Пасольшчына гэтым паслам вызначалася на кожнага па сем з паловай грошы з дыму, а агулам – злоты з дыму. Адапаведную 
пастанову падпісала 20 полацкіх шляхцічаў на чале з вышэйзгаданым соймікавым дырэктарам [10, арк. 54-54адв]. 

Яшчэ полацкая шляхта на гэтым грамнічным сойміку прыняла пастанову супраць саксонскіх войскаў, якія былі 
названы «іншаземным людам». Згодна гэтай пастанове, яны рабілі значныя шкоды дзяржаўным, духоўным і земскім 
уладанням. Зараз як раз размясціліся недалёка ад месца правядзення сойміка ва ўладаннях полацкіх іезуітаў. Калі яны не 
пакінуць гэтыя ўладанні і межы Полацкага ваяводства, то шляхта пагражала «сесці на каня» (пайсці паспалітым рушаннем) 
супраць іх. Адпаведную пастанову падпісала 80 шляхцічаў на чале з соймікавым дырэктарам полацкім харужым 
Крыштафам Бенедыктам Шчытом, полацкім кашталянам Міхалам Казімірам Пацам і полацкім падсудкам Канстанцінам 
Шчытом [10, арк. 57-58адв]. Адначасова пастанову аб кампенсацыі забітым і параненным шляхцічам пад Алькенікамі 
падпісаў 21 мясцовы шляхціч на чале з вышэйзгаданым соймікавым дырэктарам [10, арк. 61-61адв]. Гэта былі ці саксонцы 
ці расійскія казакі і бачна што полацкая шляхта мела рашучасць змагацца з імі, калі яны не пакінуць межы ваяводства. 

Наступны полацкім соймік адбыўся 14 мая 1701 г. Гэта быў пасольскі соймік. На ім былі пацверджаны паслы 
абраныя пад Алькенікамі. Пастанову гэтага пасольскага сойміка аб выдачы пасольшчыны полацкім паслам полацкаму 
земскаму пісару Даміяну Рыпіньскаму і полацкаму стольніку Яну Пакашу падпісала 54 мясцовыя шляхцічы на чале 
з соймікавым дырэктарам полацкім земскім пісарам Самуэлям Пжысецкім, полацкім войскім Юрыям Шчытом Забельскім, 
полацкім падстоліям Андрэям Корсакам і полацкім гараднічым Стэфанам Астравухам [10, арк. 6-7адв]. На тым жа полацкім 
сойміку 14 мая 1701 г. таксама была прынята пастанова аб выплаце паслу на «рэспубіканскія» Ружанскую і Віленскую сесіі 
ВКЛ Міхаму Рыпіньскаму падатку па паўзлотых з дыму, а з Невеля і Себежа2 – па злотаму. Гэтую пастанову падпісала 40 
полацкіх шляхцічаў на чале з соймікавым дырэктарам полацкім земскім суддзёй Самуэлям Пжысецкім, полацкім войскім 
Юрыям Шчытом Забельскім, полацкім стольнікам Янам Пакашам, полацкім земскім пісарам Даміянам Рыпіньскім 
і кашанскім старостай Янам Жабай [10, арк. 50-51]. 

Сойм Рэчы Паспалітай 1701 г. быў лімітаваны (адкладваўся)3. У такім выпадку сойм у тым жа складзе меў адбыцца 

пазней. Шляхта невельмі ведала, як вясці сябе ў такім выпадку, і ў некаторых паветах Княства былі абраны новыя паслы на 

сойм з пераносу. Зроблена гэта было і ў Полацку. Прычым замянілі толькі аднаго пасла. Патэнт полацкаму падстолію 

Андрэю Корсаку, абранаму паслом на другі сойм 1701 – 1702 гг. на полацкім пасольскім сойміку 24 лістапада 1701 г. 

падпісала 52 полацкія шляхцічы на чале з соймікавым дырэктарам полацкім гараднічым Самуэлям Шчытом і полацкім 

кашталянічам Стэфанам Корсакам. Згодна гэтаму дакументу полацкім паслам вызначалася пасольшчына па злотаму 

з кожнага дыму [10, арк. 52-53]. У сваю чаргу падобны патэнт Даміяну Рыпіньскаму падпісала 25 полацкіх шляхцічаў на 

чале з вышэйзгаданым дырэктарам Самуэлям Шчытом [10, арк. 64-65]. Розная колькасць у подпісах магчыма тлумачыцца 

тым, што Даміян Рыпіньскі ўжо з’яўлязся паслом на сойм 1701 г. і не было неабходнасці масава пацвярджаць яго пасольства 

на сойм з пераносу. У сваю чаргу інструкцыю полацкім паслам на полацкім сойміку 24 лістапада 1701 г. падпісала 

мясцовых 55 шляхцічаў на чале з соймікавым дырэктарам полацкім гараднічым Самуэлем Шчытом [10, арк. 24-29]. Звяртае 

ўвагу, што больш ніхто са значных мясцовых ураднікаў не падпісаў гэтую інструкцыю. Пры гэтым колькасць падпісаўшых 

інструкцыю паслам была большай, чым колькасць шляхты, якая падпісала патэнты (крэдэнсы) гэтым паслам на сойм. 

                                                           
1 Аб планах абраць дэпутатам полацкага падсудка Канстанціна Шчыта ўжо было ўзгоднена ў 1700 г. [11, к. 8-10]. 
2 Невельскае і Себежскае княствы, якія былі часткаю “нойбургскіх уладанняў”, якія былі ўласнасцю Альжбеты Аўгусты ўнучкі 

апошняга мужскога прадстаўніка біржанскай галіны рода Радзівілаў канюшага ВКЛ Багуслава Радзівіла. Апекунам яе быў бацька 

нойбургскі князь і курфюрст-пфальцграф Рэйнскі Карл Філіп. 
3 Пасяджэнні сойма былі перанесены на іншы тэрмін. У далейшым у выпадку ліміты адбываўся ў тым жа самым складзе паслоў. 

У наступным 1702 г. дэпутатамі на полацкім грамнічным сойміку на Трыбунал ВКЛ былі абраны смаленскі стольнік 

Аляксандр Рыпіньскі і полацкі скарбнік Раман Корсак. Патэнт (крэдэнс) гэтым дэпутатам падпісала 76 шляхцічаў на чале 

з соймікавым дырэктарам полацкім падкаморычам Антоніям Зяновічам [1, s. 48; 12, арк. 34-35]. На полацкім грамнічным 

сойміку 1702 г. была прынята ухвала на падставе Алькеніцкай пастановы і рашэння Гарадзенскага з’езда ВКЛ, што 

Полацкае ваяводства мае выдаваць падаткі толькі на 2 харугвы. Калі іншыя мелі збіраць падаткі ў Полацкім ваяводстве, то 

дырэктар сойміка полацкі падкаморыч Антоній Зяновіч, а ў яго адсутнасць полацкі харужы Шчыт абраны на гэтым сойміку 

полацкім палкоўнікам, мелі склікаць паспалітае рушанне. На жаль з-за пашкоджання дакумента складана аднавіць іншыя 

пастановы полацкай шляхты, а таксама яе колькасную прысутнасць на сойміку. Удалося толькі ўстанавіць, што на чале 

падпісаўшай шляхты былі дырэктар сойміка полацкі падкаморыч Антоній Зяновіч і полацкі войскі Юрый Шчыт Забельскі 

[12, арк. 28-29адв]. Гэта паказвае слабую прысутнасць лідараў полацкіх «рэспубліканцаў». 

Сойм 1701 – 1702 гг. быў сарваны. Полацкія паслы вярнуліся з сойму і полацкая шляхта сабралася на свой 

рэляцыйны соймік 24 красавіка 1702 г. На ім полацкая шляхта працягнула на чарговыя 2 гады збор надзвычайнага падатку 

чопавага і шэлезнага. Адміністратарамі яго былі абраны полацкі стражнік Аляксандр Корсак і полацкі падчашы Міхал 

Рыпіньскі. Пастанова сойміка была падпісана 32 шляхцічамі на чале з дырэктарам сойміка полацкім кашталянам Міхалам 

Казімірам Пацам, полацкім падстоліям Андрэям Корсакам, полацкім земскім пісарам Даміянам Рыпіньскім [12, арк. 59-

59адв]. Каралём былі выдадзены двое віцяў на паспалітае рушанне. Для лепшай інфармацыі, што рабіць у такой сітуацыі 

полацкая шляхта абрала паслоў да польнага гетмана ВКЛ Міхала Вішнявецкага ваўкавыскага лоўчага Станіслава Юрыя 

Радавіцкага і полацкага земскага пісарэвіча Антонія Рыпіньскага. Пасольшчына ім вызначалася па злотаму з дыму 

з «нойбургскіх уладанняў» (Невельскага і Себежскага княстваў), а таксама з каралеўскіх уладанняў Лепеля і Вароня і ўсіх 

духоўных уладанняў. Адпаведную пастанову гэтага сойміка падпісаў 31 полацкі шляхціч на чале з соймікавым дырэктарам 

Міхалам Казімірам Пацам і вышэйзгаданымі ўраднікамі – падстоліям і земскім пісарам [13, арк. 4-4адв]. На гэтым сойміку 

полацкая шляхта выказвала вялікае шкадаванне, што з-за адсутнасці «генералаў» не былі распаўсюджаны каралеўскія віці 

для інфармавання шляхты. Зараз патрабавалася, каб пачынаючы з гэтага часу ўсе каралеўскія ўніверсалы «генераламі» «пад 

пагрозай страты ураду, гонару і фартуны» былі распаўсюджаны па парафіях. Гэтую пастанову падпісала 25 полацкіх 

шляхцічаў на чале з вышэйзгаданым соймікавым дырэктарам [13, арк. 4адв-5]. Як бачым, галоўнымі пытаннямі на гэтым 

рэляцыйным сойміку былі пытанні звязаныя са скліканнем паспалітага рушання, бо ў Княства ўвайшлі шведы, якія разам 

з сваімі прыхільнікамі «сапежынцамі» прасоўваліся ўглыб ВКЛ [14, с. 14-16]. 

У той жа час, як бачна, полацкая шляхта не прыняла пастаноў аб паспалітым рушанні, а зацягвала час. Хоць яшчэ 9 

сакавіка 1702 г. да яе з адпаведным заклікам звярнуўся адзін з лідараў «рэспубліцканцаў» Рыгор Агінскі [14, с. 16]. Як можна 

меркаваць, такое прамаруджванне полацкай шляхты было выклікана рухам шведскіх войскаў, якія ўжо знаходзіліся ў Віленскім 

і Ашмянскіх паветах. Войцах Сялецкі 18 мая 1702 г. з Глыбокага ўвогуле пісаў Каралю Станіславу Радзівілу: «Полацкае 

ваяводства на коней сядаць не хоча». Больш таго, па інфармацыі Сялецкага, полацкі падкаморы Януш Зяновіч распаўсюджваў 

чуткі пра ўцёкі Аўгуста ІІ у Саксонію і таму прыйдзецца ехаць у Варшаву выбіраць новага караля [14, с. 61; 15, с. 272]. Гэтая 

інфармацыя, напэўна, сведчыць пра з’яўлення сярод полацкай шляхты групоўкі, якая была прыхільна Сапегам, якія мелі значныя 

ўплывы ў Полацкім ваяводстве. Прычым называўся і яе магчымы лідар – полацкі падкаморы Януш Зяновіч1, які хоць і знаходзіўся 

сярод лідараў «рэспубліканцаў», але праяўляў слабую актыўнасць у іх шэрагах у параўнанні з іншымі полацкімі ўраднікамі. 

Аднак перавага ў Полацкім ваяводстве была на баку «рэспубліканцаў». Ужо пасля вяртання паслоў ад Міхала 

Вішнявецкага 24 мая 1702 г. полацкая шляхта сабралася на рэляцыйны соймік. На гэтым сойміку было прынята рашэнне пра збор 

харугвы пад камандаваннем ротмістра смаленскага падстолія Гераніма Корсака. Грошы на яе планавалася сабраць з земскіх 

(акрамя знішчаных), духоўных і каралеўскіх уладанняў, але небольш, чым з 3300 дымоў. Сабраць іх меркавалася за 2 тыдні. 

Запазычанасць гэтаму падатку мела збіраць харугва пад камандаваннем ротмістра полацкага мечніка Юзафа Францішка 

Буйніцкага. Полацкі кашталян Пац меў прынесці справаздачу з сабраных ім падаткаў перад абранымі прадстаўнікамі: полацкім 

гараднічым Казімірам Жабай, полацкім мечнікам Юзафам Францішкам Буйніцкім і полацкім канюшым Альбрэхтам Шалухай. У 

захаваўшайся копіі пастановы гэтага сойміка захаваліся подпісы толькі 8 шляхцічаў на чале з соймікавым дырэктарам полацкім 

падкаморычам Антоніям Зяновічам, мсціслаўскім кашталянам Марцыянам Антоніям Агінскім, полацкім харужым Крыштафам 

Бенедыктам Шчытом і полацкім земскім суддзёй Самуэлям Пжысецкім [13, арк. 7 – 8; 15, с. 272]. 

Ужо 7 чэрвеня 1702 г., як і было вызначана, полацкая шляхта сабралася на свой новы рэляцыйны соймік. На ім 

прынялі пастанову аб зборы паспалітага рушання і арганізацыі харугвы пад камандаваннем ротмістра мсціслаўскага 

кашталяна Марцыяна Агінскага. Паручыкам яе быў абраны Сымон Удзельскі Корсак, а харужым – Мікалай Рыпіньскі. 

Адначасова была выстаўлена казацкая харугва з Невеля і Себежа. Сабраць і накіраваць да гетмана ВКЛ гэтыя харугвы 

абяцалі да 11 лістапада 1702 г. На іх забеспячэння вызначаўся падатак па 10 злотых з дыму. Для збору гэтага падатку да 

Невеля, Себежа і сапежынскіх уладанняў (напэўна Друі і Асвеі – А.М.) накіроўваліся харугвы пад кіраўніцтвам полацкага 

падстолія Корсака і полацкага земскага пісара Рыпіньскага. Габрэі мелі выплаціць па 300 злотых на 100 коней. Заробак 

ротмістру вызначаўся ў 6000 злотых, паручыку – 3000 злотых і харужаму – 1000 злотых. Сабрацца выпраўная харугва мела 

ва ўсайскіх палях, уладаннях віцебскага падстолія Юрыя Юзафовіча. Там жа мела сабрацца і казацкая харугва. Тэрмін 

вызначаўся на 9 ліпеня 1702 г. Пацвярджалася пастанова прошлага сойміка аб выплаце грошай смаленскаму падстолію 

Гераніму Корсаку. Было вызначана сабрацца наступны раз паспалітым рушаннем 23 чэрвеня 1702 г. у Дольцах, якія былі 

ўладаннямі полацкага арцыбіскукапа. Пастанова была падпісана 69 шляхцічамі на чале з полацкім кашталянам Міхалам 

Казімірам Пацам, полацкім кашталянам Янушам Зяновічам, полацкім харужым Крыштафам Бенедыктам Шчытом, полацкім 

земскім суддзёй Самуэлем Пжысецкім, полацкім падсудкам Канстанцінам Шчытом, полацкім земскім пісарам Даміянам 

Рыпіньскім, полацкім войскім Юрыям Шчытом Забельскім, полацкім стольнікам Янам Пакашам, полацкім падстоліям 

Андрэям Корсакам, полацкім падваяводам Геранімам Жабай, полацкім стражнікам Аляксандрам Корсакам і полацкім 

мечнікам Юзафам Францішкам Буйніцкім [12, арк. 26-27адв, 48-49; 15, с. 273]. Як бачым, на сойміку прысутнічалі ўсе 

вышэйшыя земскія ўраднікі. Полацкая эліта захавала еднасць і ў шэрагах «рэспубліканцаў» засталася на баку Аўгуста ІІ. 

                                                           
1 Вядома, што раней у 1697 г. Сапегі аддавалі ў заставу Зяновічу ўладанне Невель. – [11, к. 1-2]. 

Прычым месцам збору быў не Полацк, а Дольцы. Гэта адпавядала палітыкі «рэспубліканцаў» аб зборы на паспалітае 

рушанне не ў павятовых і ваяводскіх цэнтрах [15, с. 260-287]. 

Ужо 24 чэрвеня 1702 г. (напэўна з’езд пачаўся як было вызначана 23 чэрвеня 1702 г.) пад Дольцамі было прынята 

рашэнне, што тыя хто не сабраўся на гэтае паспалітае рушанне меў выплаціць падатак у 30 злотых з дыму. Для эгзэкуцыі гэтага 

падатку накіроўвалася харугва пад кіраўніцтвам ротмістра полацкага мечніка Юзафа Францішка Буйніцкага. Адпаведная 

пастановы была падпісана 26 шляхцічамі на чале з соймікавым дырэктарам і полацкім кашталянам Міхалам Казімірам Пацам, 

полацкім падкаморыям Янушам Зяновічам, полацкім харужым Крыштафам Бенедыктам Шчытом, полацкім земскім суддзёй 

Самуэлям Пжысецкім, полацкім падсудкам Канстанцінам Шчытом, полацкім войскім Юрыям Шчытом Забельскім, полацкім 

стольнікам Янам Пакашам, полацкім падстоліям Андрэям Корсакам, полацкім земскім пісарам Даміянам Рыпіньскім 

і полацкім стражнікам Аляксандрам Корсакам [12, арк.6-6адв]. Адначасова было вырашана па прыкладу суседніх паветаў 

замест паспалітага рушанння сфарміраваць харугву ў 100 коней. Гэта паўтарала ранейшую ідэю ад фарміраванні харугвы на 

дапамогу войску ў 100 коней. Яе ротмістрам быў абраны мсціслаўскі кашталян Марцін Антоній Агінскі, паручыкам – Шымон 

Корсак Удзельскі, харужым – Мікалай Рыпіньскі. Да сканчэння збору падаткаў вызначаўся яшчэ адзін тыдзень, але ў 

сапежынскія ўладанні, а таксама Себеж і Невель, для збору запазычанасцяў па падатку былі накіраваны дзве харугвы пад 

кіраўніцтвам ротмістраў полацкага падстолія Андрэя Корсака і полацкага земскага пісара Даміяна Рыпіньскага. Адначасова на 

дапамогу войску ВКЛ пад камандаваннем Міхала Вішнявецкага была накіравана казацкая харугва з Невеля і Себежа. Гэтую 

пастанову падпісала 64 полацкія шляхцічы на чале з соймікавым дырэктарам полацкім кашталянам Міхалам Казімірам Пацам 

і тыміж вышэйшымі полацкімі ўраднікамі [12, арк. 26-27адв; 15, с. 273]. Як бачна полацкая шляхта праявіла менш жадання 

ваяваць супраць шведаў, чым супраць Сапегаў. У выніку толькі ў чэрвені 1702 г. полацкая шляхта сабралася на паспалітае 

рушанне. Пры гэтым атрымалася захаваць адзінства сярод полацкай эліты, якая засталася на баку «рэспубліканцаў». 

На сваім новым сойміку, 22 верасня 1702 г., полацкая шляхта пад дырэкцыяй полацкага кашталяна Міхала Казіміра 

Паца абрала паслоў адразу разам да вялікага гетмана ВКЛ Міхала Вішнявецкага і троцкага кашталяна Міхала Казіміра 

Катла полацкага стольніка Яна Пакаша і полацкага земскага пісара Даміяна Рыпіньскага. Пасольшчына была ім вызначана 

па злотаму з кожнага дыму. Гэтыя паслы мелі заявіць Вішнявецкаму, што вызначаныя падаткі на войска паводле пастаноў 

полацкіх соймікаў і пастановы «рэспубліканцаў» пад Алькенікамі з сапежынскіх уладанняў, а таксама Невеля і Себежа, 

сабраць немагчыма з-за іх значнага знішчэння. Мелі паслы паведаміць, што шляхта падрыхтавана і ў выпадку выдачы 

трэціх каралеўскіх віцяў выйдзе паспалітым рушаннем. Дзякуючы подпісам пад інструкцыяй гэтым паслам можна 

ўстанавіць шляхцічаў, што прысутнічалі на гэтым сойміку. Свае подпісы пад гэтай інструкцыяй паставіла 18 шляхцічаў на 

чале з соймікавым дырэктарам полацкім кашталянам Міхалам Казімірам Пацам і мясцовымі ўраднікамі: земскім суддзём 

Самуэлям Пжысецкім, падсудкам Канстанцінам Шчытом, войскім Юрыям Шчытом Забельскім, гараднічым Самуэлям 

Шчытом, гродскім пісарам Стэфанам Корсакам Удзельскім, стражнікам Аляксандрам Корсакам і мечнікам Юзафам 

Францішкам [12, арк. 4, 30, 43-44адв, 46-46адв; 15, с. 274]. Тады ж, але з датай 24 верасня 1702 г., полацкая шляхта 

з Дольцаў напісала ліст у адказ да Міхала Вішнявецкага ў справе вызвалення ад падаткаў уладанняў полацкіх іезуітаў. Свае 

подпісы пад гэтым адказам паставілі полацкі кашталян Міхал Казімір Пац, мсціслаўскі кашталян Марцыян Антоній Агінскі, 

полацкі падкаморый Януш Зяновіч, полацкі харужы Крыштаф Бенедыкт Шчыт, полацкі стольнік Ян Пакаш, полацкі 

падстолі Андрэй Корсак, полацкі земскі пісар Даміян Рыпіньскі і полацкі мечнік Юзаф Францішак Буйніцкі [12, арк. 52-

52адв]. Нажаль невядомы іншыя падрабязнасці, якія пытанні мелі закрануць гэтыя паслы да Вішнявецкага. Як можна 

меркаваць з адказу, датычыліся яны пытанняў узгаднення баявых дзеянняў і справы выплаты падаткаў на войска ВКЛ. 

Асноўныя шведскія войскі ў гэты час накіраваліся на Варшаву. Шведскі кароль Карл ХІІ заявіў, што яго мэтай 

з’яўляецца дэтранізацыя Аўгуста ІІ. У сваю чаргу, з сярэдзіны 1702 г. Аўгуст ІІ імкнуўся атрымаць падтрымку як мага 

большай колькасці паветаў Рэчы Паспалітай. Яны мелі стварыць канфедэрацыі ў падтрымку Аўгуста ІІ [17, s. 376-377]. 

Адбывалася гэта даволі марудна. Полацкая шляхта зрабіла гэта на сваім грамнічным сойміку 1703 г., калі была створана 

канфедэрацыя ў падтрымку Аўгуста ІІ. Акт канфедэрацыі падпісала 60 шляхцічаў на чале з дырэктарам сойміка полацкім 

кашталянам Міхалам Казімірам Пацам, чашнікам ВКЛ і полацкім харужым Крыштафам Бенедыктам Шчытом, полацкім 

земскі суддзёй Самуэлем Пжысецкім, полацкім падсудкам Канстанцінам Шчытом, полацкім земскім пісарам Даміянам 

Рыпіньскім, полацкім стольнікам Янам Пакашам, полацкім падстоліям Андрэям Корсакам, полацкім падваяводай Геранімам 

Жабай, полацкім гараднічым Самуэлем Шчытом, полацкім гродскім пісарам Стэфанам Корсакам Удзельскім, полацкім 

канюшым Альбрэхтам Шалухай, полацкім гараднічым1 Стэфанам Астравухам, полацкім падчашым і полацкім ротмістрам 

Юзафам Буйніцкім [19, арк. 26-27]. Як бачым, амаль уся мясцовая эліта Полацкага ваяводства засталася вернай Аўгусту ІІ. 

Сярод падпісаўшых адсутнічаў толькі полацкі падкаморы Януш Зяновіч, але гэта не сведчыць аб яго варожасці Аўгусту ІІ, 

бо на сойміку прысутнічаў яго сын Антоній Зяновіч. Можна казаць, што полацкая шляхта не толькі захавала вернасць 

Аўгусту ІІ, але і выступіла на гэтым грамнічным сойміку ў яго падтрымку. На гэтым жа полацкім грамнічным сойміку 1703 

г. былі абраны паслы да караля троцкі чашнік Даніэль Шпакоўскі і полацкі будаўнічы Юзаф Ладзята. Яны павінны былі 

інфармаваць аб падтрымцы полацкай шляхты і стварэнні ёю канфедэрацыі. Свае подпісы пад гэтай пастановай сойміка 

паставіла 49 шляхцічаў [19, арк. 4-5адв]. Адначасова на Генеральны з’езд ВКЛ у Вільні полацкая шляхта 6 лютага 1703 г. 

абрала камісараў полацкага падсудка Канстанціна Шчыта і кашанскага старосту Яна Жабу. У іх інструкцыі мясцовая 

шляхта інфармавала аб стварэнні канфедэрацыі, а таксама выступала супраць шкодаў і збору розных падаткаў і правіянта 

рознымі замежнымі войскамі, а асабліва казакамі вяртаючыміся з-пад Рыгі, а потым і праходзячымі «маскоўскімі войскамі» 

[19, арк. 56-56адв]. Хутчэй за ўсё пад імі меўся расійскі атрад смаленскай шляхты Багдана Корсака і два стралецкія палкі 

пад кіраўніцтвам Івана Нячаева і Міхала Пратапопава, які ў снежні 1702 г. размясціўся каля Друі [20, с. 55]. 

Акрамя таго, захаваліся «патэнты» полацкім дэпутатам абраным на Трыбунал ВКЛ 1703 г. на гэтым сойміку. Імі былі 

полацкі падкаморыч Антоній Зяновіч і смаленскі гараднічы Казімір Жаба. Гэты «патэнт» Зяновічу падпісала 195 шляхцічаў на 

чале з дырэктарам сойміка полацкім кашталянам Міхалам Казімірам Пацам [19, арк. 31-32адв]. У сваю чаргу «патэнт» Жабе 

                                                           
1 Адначасова атрымалі прывілей на ўрад полацкага гараднічага Самуэль Шчыт і Стэфан Астравух. У супрацьстаянні за гэты ўрад 

з уплывовым прадстаўніком роду Неміровічаў Шчытоў Астравух меў слабыя магчымасці і фактычна ўжываў толькі тытул 

гараднічага. – [18, s. 98-99]. 

падпісала 190 шляхцічаў на чале з вышэйзгаданым дырэктарам сойміка [19, арк. 48-49адв]. У любым выпадку гэта была значная 

розніца у колькасці подпісаў (больш чым у тры разы) з актам канфедэрацыі. Прычынай гэтага было тое, што крэдэнсы (патэнты) 

полацкім дэпутатам падпісваліся пазней і не толькі шляхтай, якая прысутнічала на сойміку. На карысць такой думкі сведчаць 

іншыя дакументы, якія былі выдадзены на гэтым сойміку. Увогуле пад час выбараў дэпутатаў разгарнуўся канфлікт, які пагражаў 

зрыву сойміка. Аднак, гэты канфлікт атрымалася супакоіць і абраць дэпутатаў [11, к. 16-17]. 

На гэтым жа сойміку быў абраны згодна каэквацыі і склад фіскальнага суда ў колькасці 6 суддзяў. «Патэнт» ім быў 

падпісаны толькі дырэктарам сойміка і яшчэ 15 полацкімі шляхцічамі [19, арк. 50-50адв]. Камісарам на 1703 г. у Полацкім 

ваяводстве быў абраны Адам Рэвут. «Патэнт» яму падпісала 44 мясцовыя шляхцічы [19, арк. 51-51адв]. Акрамя таго, на гэтым 

грамнічным гаспадарчым сойміку было прынята рашэнне ў абарону полацкага падчашага Яна Рагожы, як трымальніка 

ўладання Бецк. Гэтае ўладанне насуперак Алькенцікай пастанове Полацкага ваяводства заняў віцебскі падстолі Юрый 

Юзафовіч на чале «грамады людзей праціўных Рэчы Паспалітай». Больш таго, насуперак праву і ўсяму Полацкаму ваяводству 

ў рашэнні склікання паспалітага рушання ў яго ўладаннях Юрый Юзафовіч пазваў на Трыбунал ВКЛ Адама Рэвута і нават 

атрымаў супраць яго судовае рашэнне ў асуджэнні на баніцыю. Для вырашэння гэтых пытанняў мясцовая шляхта пацвярджала 

прынятую пад Дольцамі пастанову аб зборы паспалітага рушання ва ўладаннях Юзафовіча на бікленіцкіх1 лугах. Да таго ж 

абраныя полацкія дэпутаты мелі на Трыбунале ВКЛ дамагчыся на разглядаць справу Юзафовіча супраць Рэвута як 

незаконную. Гэтую пастанову падпісала яшчэ больш, 63 шляхцічы, на чале з вышэйзгаданымі ўраднікамі [19, арк. 21-22адв]. 

Таксама на гэтым сойміку былі абраны паслы да рэгімента палкоўніка ЯКМ Борха полацкі канюшы Альбрэхт Шалуха, полацкі 

скарбнік Францішак Дарэўскі і Аляксандр Сіпайла. Гэтыя паслы мелі прасіць не размяшчаць войскі ў каралеўскіх і шляхецкіх 

уладаннях Полацкага ваяводства, а асабліва «нойбургскіх уладаннях». Прасіла шляхта змагацца і з тымі, хто выступаў супраць 

загадаў польнага гетмана ВКЛ. У сваю чаргу, полацкая шляхта абяцала і сама дзейнічаць супраць іх. Гэтая пастанова была 

падпісана 61 шляхцічам [19, арк. 52-53]. Такім чынам, можна казаць, што на полацкім сойміку, дзе была створана 

канфедэрацыя ў падтрымку Аўгуста ІІ прысутнічала каля 60 шляхцічаў. Акрамя таго, на сойміку была прынята пастанова аб 

знаходжанні войскаў ва ўладанні полацкага ваяводы Чашнікі. Згодна гэтай пастановы з-за значнай «руіны» уладання Чашнікі 

было прынята рашэнне аб вызваленні яго ад пастояў жаўнераў, а калі яны не падчыняцца гэтаму, то полацкая шляхта 

вырашыла накіраваць для іх выгнання харугву пад кіраўніцтвам полацкага ротмістра Яна Пакаша [19, арк. 57-57адв]. Полацкая 

шляхта паказала рашучасць у сваіх дзеяннях супраць Юзафовіча і размяшчэння войскаў у шляхецкіх уладанняў. 

Наступны раз полацкая шляхта сабралася на свой соймік на падставе каралеўскіх універсалаў2, а таксама па вяртанню 

полацкіх камісараў3, на рэляцыйны соймік 4 чэрвеня 1703 г. На ім пасламі на сойм 1703 г. у Люблін былі абраны полацкі канюшы 

Альбрэхт Шалуха і полацкі земскі пісар Даміян Рыпіньскі. Пасольшчына вызначалася па злотаму з дыму кожнаму з паслоў. 

Сабраць падатак меркавалася за 2 тыдні да 19 чэрвеня 1703 г. і аддаць паборцам полацкаму намесніку Яну Кляпацкаму 

і полацкаму земскаму рэгенту Бенедыкту Сямкоўскаму. Тыя хто ў час не аддась такі падатак меў выплаціць падатак у два разы 

большы. Пастанова сойміка была падпісана 42 шляхцічамі на чале з дырэктарам сойміка полацкім кашталянам Міхалам Казімірам 

Пацам, чашнікам ВКЛ і полацкім харужым Крыштафам Бенедыктам Шчытом, полацкім земскім суддзёй Самуэлем Пжысецкім, 

полацкім гродскім пісарам Стэфанам Корсакам Удзельскім, полацкім падсудкам Канстанцінам Шчытом [19, арк. 2-3адв; 21, s. 

127]. Акрамя таго, з ліста Крыштафа Бенедыкта Шчыта становіцца вядомым, што яшчэ на гэтым сойміку было прынята рашэнне 

аб зборы полацкай шляхты паспалітым рушаннем 25 чэрвеня 1703 г. пад Дольцамі [16, к. 23-24]. Як бачым, выбар паслоў на сойм 

не выклікаў вялікай зацікаўленасці сярод полацкай шляхты. 

Больш невядома пра ніякія соймікі ў 1703 г. Наступным полацкім соймікам быў грамнічны ў 1704 г. На ім 

дэпутатамі былі абраны полацкі земскі суддзя Даміян Рыпіньскі і полацкі падчашы Пётр Корсак Удзельскі. Нажаль з-за 

пашкоджання дакумента невядома колькі шляхцічаў падпісала пастанову гэтага сойміка. Вядома толькі, што дакладна іх 

было няменш за 46 шляхцічаў, чыі подпісы ўдалося ўстанавіць пад гэтай пастановай [22, арк. 46-46адв]. Нічога невядома, 

каб на гэтым сойміку прымаліся якія-небудзь іншыя пастановы. 
Наступны раз полацкая шляхта сабралася на соймік 13 мая 1704 г. на падставе каралеўскіх універсалаў. На гэтым сойміку 

былі абраны паслы да караля Аўгуста ІІ полацкі чашнік Базылі Рыпіньскі і Станіслаў Шчодра. Свае подпісы пад інструкцыяй 
паслам паставіла 36 шляхцічаў на чале з дырэктарам сойміка полацкім ваяводай Дамінікам Слушкай, намінатам і каад’ютарам 
полацкага біскупства, чарэйскім апатам Хрызастомам Радзімінскім Францкевічам, полацкім войскім Бенедыктам Лушчыкам, 
полацкім падваяводай Геранімам Жабай і полацкім гродскім пісарам Стэфанам Корсакам Удзельскім, полацкім стражнікам 
Аляксандрам Корсакам, полацкім падчашым і полацкім ротмістрам Юзафам Францішкам Буйніцкім [22, арк. 53-54адв]. Па 
подпісам пад інструкцыяй паслам бачна, што на сойміку прысутнічала мала вышэйшых земскіх ураднікаў, хоць соймікавым 
дырэктарам быў самы вышэйшы мясцовы ўраднік – полацкі ваявода. Менавіта таму, сярод удзельнікаў сойміка і знаходзіліся 
гродскія ўраднікі – падваявода і гродскі пісар. Магчыма, што прысутнасцю полацкага ваяводы і тлумачыцца адсутнасць іншых 
лідараў «рэспубліканцаў». Слушка раней быў прыхільнікам Сапегаў, а пасля паражэння тых пад Алькенікамі перайшоў на бок 
«рэспубліканцаў», хоць мясцовыя «рэспубліканцы» працягвалі ставіцца даволі непрыязна да яго [23, s. 142]. Напэўна і полацкія 
«рэспубліканцы» (у свой час хацелі пазбавіць яго нават ураду полацкага ваяводы) былі непрыхільны Слушкі і таму не пажадалі 
прыстунічаць на сойміку, дзе кіраваў пасяджэннямі полацкі ваявода. 

Такім чынам, магчыма зрабіць наступныя высновы. Полацкая шляхта прыняла бок «рэспубліканцаў» у разгарнуўшымся 
іх канфлікце з Сапегамі ў канцы XVII – пачатку XVIII стст. Полацкая шляхта актыўна ўдзельнічала ў пераможнай для 
«рэспубліканцаў» бітве пад Алькенікамі (18 лістапада 1700 г.). Пасля гэтай бітвы яны прынялі пастановы, якія ўмешваліся ў 
кампетэнцыю полацкага сойміка. Гэта не сустрэла супраціву на полацкіх сойміках і яны прымалі рашэнні неабходныя 
«рэспубліканцам». У полацкіх сойміках у гэты час удзельнічала большасць прадстаўнікоў мясцовай эліты. На чале эліты 
Полацкага ваяводства знаходзіліся роды Неміровічаў Шчытоў, Зяновічаў, Пжысецкіх, Рыпіньскіх, Пакашаў і Шчытоў Забельскіх. 
Перайшоў на бок Аўгуста ІІ і полацкі ваявода Дамінік Слушка. Полацкя шляхта засталася вернай Аўгусту ІІ і аб чым выказаліся 

                                                           
1 Невядома чаму адбылася замена: усайскіх палёў на бікленіцкія лугі. Ці гэта тая самая мясцовасць. 
2 Згодна інфармацыі Крыштафа Бенедыкта Шчыта да Полацка не прыйшлі каралеўскія ўніверсалы на правядзенне пасольскага 

сойміка, але, нягледзячы на гэта, мясцовая шляхта сабралася на соймік і абарала паслоў на сойм. – [11, к. 23-24]. 
3 Напэўна камісары са з’езда “рэспубліканцаў” у Вільні ў сакавіку 1703 г. Гэта былі абраныя на грамнічным сойміку 6 лютага 1703 

г. полацкі падсудак Канстанцін Шчыт і кашанскі староста Ян Жаба (аб чым казалася раней у артыкуле). 

полацкія соймікі. Праўда, у першай палове 1702 г. на полацкіх сойміках зацягвалася рашэнне аб паспалітым рушанні на дапамогу 
Аўгусту ІІ. Само паспалітае рушанне сабралося толькі 23 чэрвеня 1702 г. пад Дольцамі. Сама канфедэрацыя ў падтрымку Аўгуста 
ІІ была створана на полацкім грамнічным сойміку 1703 г. У 1704 г. сітуацыя стала змяняцца з-за ўваходу ў Полацкае ваяводства на 
дапамогу «рэспубліканцам» расійскіх войскаў. Фактычна Полацкае ваяводства аказалася пад кантролем расійскіх войскаў, якія 
аказвалі і непасрэдны ўплыў на функцыянаванне мясцовага сойміка. 

POLOTSK SEIMIKS IN 1697–1704 
 

A. MATSUK 
 

At the end of the 17th – beginning of the 18th centuries. the Polotsk gentry sided with the "republicans" in their struggle against the 
Sapiehas. Most of the representatives of the local elite at that time participated in the Polotsk Seimiks. Moreover, the Polotsk ambas-
sadors were active in the s actions of the «republicans» at that time, which made their position no different from the position of other 
provinces in the east of the Duchy. As it was possible to establish at the head of the Polotsk elite of the "republicans" supporters were 
the clans of the Nemirovich Shchits, the Zenovichs, the Przysetskys, the Rypinskys, the Pakashs and the Shchit Zabelskys. That is why 
the Polotsk Seimiks made decisions necessary for the «republicans». The Polotsk gentry remained loyal to August II and local 
seimiks came out in support of him. As a result, with a certain delay, on June 23, 1702, near Doltsy, they gathered for a pospolitoe 
rushenie (mobilisation of armed forces) to support Augustus II. The confederation in support of August II was formed at the Polotsk 
Gromnichny seimik in 1703. In 1704, the conditions for the functioning of local seimiks changed due to the arrival of Russian troops 
in the Polotsk Voevodstvo to help the «republicans». In fact, the Polotsk Voevodstvo came under the control of Russian troops, which 
had a direct impact on the functioning of the local seimik. 
Кey words: the Polotsk Voevodestvo (Province), sejmik, Sejm, gentry, noblemen, the Sapiehas, «republicans», confederation. 

ЕЗУІТЫ Ў ГІСТОРЫІ ПАДЗВІННЯ: АСОБЫ і ДАСЛЕДАВАННІ 

 

Півавар М.В. 

Рэспубліка Беларусь, Віцебск 

 

У артыкуле разглядаюцца асобы, які даследавалі гісторыю арганізацыі і дзейнасць сістэмы адукацыі, утвораную езуітамі 

на Падзвінні (Полаччыне) у ХVІ – пач. ХІХ ст. Аналізуецца іх уклад у гісторыю, культуру, адукацыю Полаччыны, асноўныя 

дасягненні, бібліяграфія. Прыводзяцца звесткі пра найбольш вядомых езуітаў – ураджэнцаў Віцебшчыны, якія атрымалі 

Рэкамендаваны да выдання саветам гуманітарнага факультэта 

Полацкага дзяржаўнага ўніверсітэта (пратакол № 3 ад 29.03.2021) 

Беларускае Падзвінне: вопыт, методыка і вынікі палявых і міждысцыплінарных даследаванняў : зб. арт. 

V міжнар. навук. канф., Полацк, 15–16 крас. 2021 г. / Полац. дзярж. ун-т ; пад агульн. рэд. А.І. Корсак (адк. 

рэд.), В.У. Чараўко, У.Я. Аўсейчыка. – Наваполацк : Полац. дзярж. ун-т, 2021. – 272 с. 

ISBN 978-985-531-737-2. 

 

У зборніку змешчаны навуковыя артыкулы па выніках работы V міжнароднай навуковай 

канферэнцыі “Беларускае Падзвінне: вопыт, методыка і вынікі палявых і міждысцыплінарных 

даследаванняў”. Прадстаўлены вынікі антрапалагічных і археалагічных даследаванняў Беларускага 

Падзвіння і сумежных тэрыторый. Прыведзены новыя даныя аб гістарычных лёсах, матэрыяльнай  

і духоўнай спадчыне рэгіёна Паўночнай Беларусі ў шырокім храналагічным кантэксце  

(ад першабытных часоў да сучаснасці). 

Разлічаны на прафесійных гісторыкаў, археолагаў, этнолагаў, антраполагаў, мастацтвазнаўцаў, 

студэнтаў гістарычных спецыяльнасцей ВНУ, краязнаўцаў і ўсіх, хто цікавіцца гісторыяй Беларусі. 

Навуковае выданне 

 

 

 

 

 

 

БЕЛАРУСКАЕ ПАДЗВІННЕ: 
ВОПЫТ, МЕТОДЫКА і ВЫНІКІ ПАЛЯВЫХ 

І МІЖДЫСЦЫПЛІНАРНЫХ ДАСЛЕДАВАННЯЎ 
 

Зборнік артыкулаў 

V міжнароднай навуковай канферэнцыі 

(Полацк, 15–16 красавіка 2021 г.) 

Пасведчанне аб дзяржаўнай рэгістрацыі 

выдаўца, вырабніка, распаўсюджвальніка друкаваных выданняў 

№ 1/305 ад 22.04.2014. 

